
  కళాపూర్ణోదయము





చ. ఒనరఁగ నూర్ధ్వలోకముననుండి ధరిత్రికి డిగ్గుగంగకు

    న్మనసిజవైరిమాళియు హిమక్షితిభృత్కటకంబుఁబోలె శో 

    భనరసభవ్య కావ్యమయ భారతికి న్వసతిస్థలంబు లై 

    తనరెడువామలూరుభవతాపసు సాత్యవతేయుఁ దెల్చెదన్  



చ. పలుకఁ దలంప దవ్వు లగుభారత రామకథార్థముల్ విభా

    సిలఁగ నరంటిపం డొలిచి చేతికి నిచ్చినరీతి నంధ్రవా 

    క్సులలితశక్తి నందఱకు సుప్రధితంబులు చేసినట్టిధ

    న్యుల నుతియింతునన్నయబుధోత్తముఁదిక్కన నెఱ్ఱసత్కవిన్ 



ఉ.  మెచ్చి యొకింతగౌరవము మెచ్చకయుండి లఘుత్వ లేశముం

     దెచ్చుటకున్సమర్థులె కృతిక్రియకుం గుకవిత్వగర్వితుల్ 

     తచ్చరితం బుపేక్ష కుచితం బగుఁగాక నగంగనైన వా

     క్రుచ్చి యజాగళస్తనసగోత్రుల వారల నెన్న నేటికిన్  7



సీ. విశ్రామవిహతి గావింపక సారవ

                      త్సాహిత్యసౌమనస్యంబు లెఱిఁగి 

    సమయంబు దప్పక శ్రవణకఠోరంబు

                      లైనశబ్దముల నత్యాకులాత్మఁ 

    జేయక సత్పరిచితసుకుమారవా

                      క్సరళితాభిప్రాయఁగా నొనర్చి 

    పదబంధశిథిలత వాటిల్లఁగా నీక

                      యేచందములయందు నేమరిలక 



ఆ. పరఁగుకవియు దోహకరుఁడును యశము దు

    గ్ధమును బడయు నట్లు గాని నాఁడు

		 ఈ పేజీలో చివరి మార్పు 17 మార్చి 2019న 00:25కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

